Të Drejtat e Njeriut: Të drejtat e fëmijëve në drejtësinë për të mitur 
Më 15-16 qershor, Zyra për të Drejtat e Njeriut e UNMIK-ut organizoi një tavolinë të rrumbullakët rreth mbrojtjes të së drejtave të fëmijëve brenda sistemit të drejtësisë. Gjykatësja Renate Winter, specialiste me përvojë të lartë në sistemin e drejtësisë për të mitur dhe Zëvendës Kryesuese e Komitetit të OKB-së për të Drejta të Fëmijëve si dhe Gjykatëse në Gjykatën Hibride të Sierra Leones moderoi sesionet dy ditore të shëmbimit të ideve. Përfaqësues nga Kuvendi i Kosovës, Ministria e Drejtësisë dhe shërbimet korrektuese, ekspertë të të drejtave të fëmijëve, gjykatës, prokurorë, juristë, e organizata të shoqërisë civile e ndërkombëtare, morën pjesë në këtë ngjarje që ju mundësoi atyre t’i shkëmbejnë praktikat më të mira dhe t’i shqyrtojnë mënyrat e zbatimit të mëtejmë të standardeve të të drejtave të njeriut në administrimin e drejtësisë për të mitur dhe fëmijë në Kosovë. Gjykatësja Renate Winter theksoi se përkundër përparimeve të dukshme në legjislacion, pengesa kryesore për mbrojtjen e të drejtavë të fëmijëve që shkelin ligjin mbetet zbatimi i kornizës ligjore.
SOUNDBITE
Gjykatësja Renate Winter
Zëvendës Kryesuese e Komitetit të OKB-së për të Drejta të Fëmijëve 
[bookmark: _GoBack]Të gjithë kolegët e trajnuar në këtë fushë, dhe kemi kolegë të tillë në polici, prokurorë e gjykatës, të gjithë kanë probleme me zbatimin e pjesës praktike të ligjit. Jo rreth ligjit. Ligji mundëson shumëçka por praktika pamundësohet për shkak të mungesës së strukturave. Ne sot kemi ketu perfaqesuesit e OJQ’ve dhe keto OJQ punojne shume qe keto struktura te jetesohen, pershkak se shteti nuk e ben ose nuk ka kapacitete apo menyra per ta bere kete, por qe OJQ-te i kane keto dhe per kete arsye duhet te fuqizohen OJQ-te ne menyre qe te mund te bejne punen e tyre.
NARRATION
Gjatë punëtorisë u diskutuan çështje kyçe lidhur me drejtësinë për të mitur. Pothuajse të gjithë pjesëmarrësit u pajtuan se paraburgimi në drejtësinë për të mitur është mjeti i fundit që duhet të shfrytëzohet.
Soundbite
Gjykatësja Renate Winter
Cilat masa mbrojtëse ligjore i kemi, çka kemi në drejtësinë restauruese, a mund t’i shfrytëzojmë masat alternative që ekzistojnë me ligj? Nëse po, si? Çka nevojitet? Pse nuk funksionon? Çka funksionon? 
Narration
Miriam Ghalmi, shefe e Zyrës për të Drejtat e Njeriut e UNMIK-ut tha se drejtësia për të mitur mbetet e paadresuar në Kosovë dhe ky është një shqetësim serioz për të drejtat e njeriut.
Soundbite
Miriam Ghalmi
Kemi arritur gjatë dy ditëve të kaluara të mbledhim gjykatës, prokurorë por edhe punëtorë social dhe përfaqësues të shoqërisë civile për të diskutuar së bashku rreth praktikave më të mira se si t’iu qasemi të drejtave të fëmijëve që shkelin ligjin në Kosovë. Qëllimi kryesor i kësaj tavoline të rrumbullakët është të formulojmë rekomandime të përbashkëta për përmirësimin e efikasitetit të drejtësisë për të mitur në Kosovë.”
Narration
UNMIK-u ftoi fëmijë nga projekti i World Vision “Fëmijët për Paqe.” Fëmijët shprehën pikëpamjet e tyre rreth të drejtave të fëmijëve në sistemin e drejtësisë për të mitur.
 Soundbite
Filip Dimic – Shkolla e Mesme e Mjekësisë, Suhodoll
Kam mësuar shumë gjëra, në përgjithësi për fëmijët në gjykim dhe dënimit të fëmijëve. Isha mjaft i befasuar sepse nuk e kam ditur që kjo tavolinë e rrumbullakët do ta adresonte vetëm pjesëmarrjen e fëmijëve në sistemin e drejtësisë për të mitur por sidoqoftë, gjithmonë mëson diçka të re.  
Ardina Ahmetaj - Sallagrazhdë, Komuna e Suharekës
Sot në këtë punëtori kam takuar njerëz të ri që avokojnë për pjesëmarrje gjithëpërfshirëse të fëmijëve në drejtësinë për të mitur dhe mbrojtjen e fëmijëve. U ndjeva shumë mirë dhe jam e lumtur që në Kosovë ende ka njerëz që luftojnë për këto çështje që janë shumë të rëndësishme për ne. 
Narration
Sipas Gjykatëses Winter, Kosovës i mungon një ekip i juristëve të specializuar për fëmijë. Si pasojë e kësaj, juristët që nuk janë të specializuar në drejtësinë për të mitur, nuk janë të përgatitur për t’i mbrojtur të drejtat e fëmijëve në drejtësinë për të mitur.
Soundbite 
Gjykatësja Renate Winter
Sidomos ata fëmijë në rastet e të cilëve nuk dihet se a janë autorë të veprës apo janë viktima, juristi i specializuar e di. Unë mund të shkoj te gjykatësi dhe të them se e kam gjetur këtë mundësi dhe nuk ka nevojë që fëmiu të vendoset në paraburgim sepse ai është i specializuar dhe kjo është ajo që na nevojitet.
Narration
Kushtetuta e Kosovës përmban dispozita të qarta rreth drejtësisë për të mitur dhe ato janë në përputhje të plotë me Konventën e OKB-së për të Drejtat e Fëmiut. Sidoqoftë, sfidat kryesore mbesin kuptimi i implikimeve të një kornize ligjore të tillë dhe zbatimi i legjislacionit. Së fundi, qëllimi i tavolinës së rrumbullakët ishte identifikimi i mekanizmave praktik dhe praktikave më të mira për t’i adresuar më mirë të drejtat e fëmijëve në drejtësinë për të mitur në Kosovë. 
Parimet kyçe të UNICEF-it për të drejta të fëmijëve theksojnë: “Ne nuk jemi burimi i problemeve; ne jemi burimet që nevojiten për t’i zgjidhur ato. Ne nuk jemi shpenzime; ne jemi investime. Ne nuk jemi vetëm të rinjë; ne jemi njerëz dhe qytetarë të kësaj bote.”  

